
Shri Ramaratnadashakam

ஶ்ரீராமரத்நத³ஶகம்

வேணுநாத³லோலபா³லகோ³பிகாகத³ம்ப³கம்
லீலயோத்³த்⁴ரு’தைகஶைலகு³ப்தகோ³கத³ம்ப³கம் ।
காமரூபகேலிலோலபூ⁴விலாஸிநீபதிம்
ராம ராம ராம ராமநாம ஜல்ப தாரகம் ॥ 1॥

ராஜராஜமௌலிரத்நராஜிதாங்க்⁴ரிபங்கஜம்
ராஜராஜஸோத³ரோச்சி²ர:ஸரோஜப⁴ஞ்ஜநம் ।
ராமஶப்³த³கீ³தயுக்தயோகி³முக்திதா³யகம்
ராம ராம ராம ராமநாம ஜல்ப தாரகம் ॥ 2॥

ஜாநகீமந:ஸரோஜராஜஹம்ஸவிப்⁴ரமம்
பாரிஜாதஜாததே³வவந்தி³தோருவிக்ரமம் ।
பாத³பத்³மரேணுதௌ⁴தகௌ³தமாங்க³நார்சிதம்
ராம ராம ராம ராமநாம ஜல்ப தாரகம் ॥ 3॥

தூ³ஷணாதி³ராக்ஷஸேந்த்³ரத³ந்திகேஸரீஶ்வரம்
ஸப்தஸாலபே⁴த³க்ரு’த்யத³க்ஷதி³வ்யஸாயகம் ।
காமிதப்ரதா³நத³க்ஷகல்பவ்ரு’க்ஷரூபிணம்
ராம ராம ராம ராமநாம ஜல்ப தாரகம் ॥ 4॥

ஶங்கராதி³கீ³யமாநபுண்யநாமகீர்தநம்
பா⁴நுகோடிகாந்திகாந்தரத்நஶேக²ராஞ்சிதம் ।
ஸாமகா³நலோலசித்தப⁴க்தலோகநாயகம்
ராம ராம ராம ராமநாம ஜல்ப தாரகம் ॥ 5॥

ஜாதயாதுதா⁴நநாஶகாரிகார்முகோஜ்ஜ்வலம்
பாத³ரேணுலேஶதௌ⁴தகௌ³தமப்ரியாநுதம் ।
ஜாநகீவிலாஸலோலமாநஸம் க்ரு’பாநிதி⁴ம்
ராம ராம ராம ராமநாம ஜல்ப தாரகம் ॥ 6॥

பா⁴நுவம்ஶவார்தி⁴சந்த்³ரமிந்த்³ரநீலஸுந்த³ரம்
பா⁴ரதீவிலாஸந்ரு’த்தமண்டபாயுதாநநம் ।
பா³லபா⁴நுகோடிதுல்யபீதவஸ்த்ரஸம்வ்ரு’தம்
ராம ராம ராம ராமநாம ஜல்ப தாரகம் ॥ 7॥

வாரிஜாதபாரிஜாதஸூநஶோபி⁴கந்த⁴ரம்
ஹாரிஹாரஶோப⁴மாநபா³ஹுமத்⁴யஸுந்த³ரம் ।
காமதே³வ(தே³ஹ)காந்திபூரஸோத³ராங்க³வைப⁴வம்
ராம ராம ராம ராமநாம ஜல்ப தாரகம் ॥ 8॥

போ⁴கி³ராஜபோ⁴க³பீநபா³ஹுத³ண்ட³மண்டி³தம்
ராஜராஜஸோத³ராஸ்யபத்³மஶீததீ³தி⁴தம் ।
வாலிஸூநுஶோகதா³நதீ⁴ரதீ⁴ரவிக்ரமம்
ராம ராம ராம ராமநாம ஜல்ப தாரகம் ॥ 9॥

நாரதா³தி³யோகி³வ்ரு’ந்த³வந்த்³யபாத³பங்கஜம்
வாரிதா³வலீநிகாஶகாயகாந்திஸுந்த³ரம் ।
ஶாரதா³ரவிந்த³பத்ரரம்யதீ³ர்க⁴லோசநம்
ராம ராம ராம ராமநாம ஜல்ப தாரகம் ॥ 10॥

பாபிதாபஜாதபே⁴த³காரணம் கு³ணாந்விதம்
ராமதி³வ்யநாமயுக்தவ்ரு’த்தபஞ்சகத்³வயம் ।
பு⁴க்திமுக்திதா³நப³த்³த⁴சித்தவ்ரு’த்திமந்வஹம்
வக்தி ய: ஶ‍்ரு’ணோதி ஸோऽபி வாஞ்சி²தம் ஸமீஹதே ॥ 11॥
இதி ஶ்ரீராமரத்நத³ஶகம் ஸம்பூர்ணம் ।

